	Meini Prawf ar gyfer Gwerthuso Hygrededd Ffynonellau ar y We 

Gall unrhyw un i bob pwrpas gyhoeddi ar y We; felly mae'n hanfodol bod defnyddwyr y We yn datblygu llygaid beirniadol er mwyn gwerthuso hygrededd gwybodaeth ar y rhyngrwyd. Mae chwilio am ffynonellau ar y We yn golygu defnyddio chwilotwr, cyfeiriadur, neu gyfuniad o'r ddau. Oherwydd bod yna gymaint o wybodaeth ar y We, yn dda ac yn ddrwg, nid yw canfod yr hyn yr ydych yn chwilio amdano yn wyddoniaeth bur a gall gymryd dipyn o amser. Yn ôl Nicholas C. Burbules, "...nid yw'r We yn system gyfeirio arferol; mae'n creu amodau unigryw, ac mewn sawl ffordd na welwyd erioed o'r blaen, sy'n cymhlethu'r dasg o wahanu'r wybodaeth ddibynadwy oddi wrth yr annibynadwy - ac mae hyd yn oed yn cymhlethu'r syniad bod gennym synnwyr clir o'r gwahaniaeth hwnnw.  Nid yw gwahaniaethu gwybodaeth gredadwy oddi wrth wybodaeth ffug yn broblem newydd, ond mae datgymalu’r rhain yng nghyd-destun system rwydwaith enfawr sy'n newid yn gyflym yn broblem newydd" (Paradoxes of the Web: The Ethical Dimensions of Credibility, Library Trends, Wntr 2001 v49 i3 t441, Introduction). 
Gall datblygu synnwyr craff o hygrededd ffynonellau, yn seiliedig ar gliwiau megis cysylltiad awdur â'i destun, cynulleidfa, ffynhonnell gyhoeddi,  dogfennu tystiolaeth gefnogol, eich helpu hefyd i werthuso ffynonellau argraffedig a mathau eraill o ffynonellau.  Er bod nifer o chwilotwyr yn rancio deunydd yn ôl eu syniad o'r hyn sy'n berthnasol, nid yw hynny'n golygu bod y deunydd yn berthnasol i'r hyn yr ydych chi'n chwilio amdano na'i fod yn ddibynadwy. Mae'r canllawiau hyn yma i'ch helpu i ymgyfarwyddo ag amryw fathau o ffynonellau ar y We a dibynadwyedd gwybodaeth. 
1. A oes yna unrhyw dystiolaeth bod gan awdur y wybodaeth ar y We unrhyw awdurdod yn y maes y mae ef neu hi yn darparu gwybodaeth arno? Beth yw cymwysterau'r awdur a'i gysylltiad â'r testun? 

2. Gyda pha sefydliad y mae'r awdur yn gysylltiedig? A oes dolen i'r sefydliad sy'n noddi, rhif ffôn a/neu gyfeiriad neu gyfeiriad e-bost? Nid yw dolen i sefydliad o reidrwydd yn golygu bod y sefydliad wedi cymeradwyo'r cynnwys. 
3. A oes gan yr awdur erthyglau mewn cyhoeddiadau a adolygir gan gymheiriaid (ysgolheigaidd a phroffesiynol), ar y We neu mewn copi caled? (Os nad oes gan yr awdur erthyglau wedi'u hadolygu gan gymheiriaid, nid yw hyn yn golygu nad oes ganddo neu ganddi wybodaeth gredadwy, dim ond nad yw awdurdod yr awdur ar y pwnc hwnnw wedi cael ei "brofi".) 

4. A oes yna gliwiau nad yw’r awdur/on yn ddiduedd? Er enghraifft, a yw hi/ef yn hyrwyddo cynnyrch? A yw'r awdur yn datgan safbwynt personol ar fater cymdeithasol/gwleidyddol neu a yw'r awdur yn bod yn wrthrychol? Nid yw tuedd o reidrwydd yn "ddrwg", ond dylai'r cysylltiadau fod yn eglur. 
5. A yw'r wybodaeth ar y We yn gyfredol? Os oes yna nifer o hen ddolenni nad ydynt yn gweithio neu hen newyddion, beth mae hyn yn ei ddweud am hygrededd y wybodaeth?

6. A oes gan y wybodaeth restr gyflawn o'r gweithiau y cyfeirir atynt, sy'n cyfeirio at ffynonellau credadwy ac awdurdodol? Os nad ategir y wybodaeth gan ffynonellau, beth yw perthynas yr awdur â'r testun fel ei fod yn gallu rhoi barn "arbenigol"? 
7. A yw ffynonellau ar y We yn gwbl ddigonol ar gyfer ymdrin â'r testun yr ydych yn ymchwilio iddo neu a ddylai ffynonellau argraffedig ddarparu cydbwysedd? Mae llawer o ymchwil ysgolheigaidd ar gael mewn ffurf argraffedig draddodiadol yn unig. Mae'n deg tybio os mai cefndir cyfyngedig sydd gennych am y testun ac amser cyfyngedig i wneud eich ymchwil, na fyddwch yn gallu cael y deunydd mwyaf cynrychioliadol ar y testun. Felly gofalwch nad ydych yn llunio casgliadau na ellir eu cefnogi yn seiliedig ar ystod fer o ffynonellau. 
8. Ar ba fath o wefannau y mae'r wybodaeth yn ymddangos? Gall y safle roi cliwiau i chi ynglŷn â hygrededd y ffynhonnell.

Dyma rai mathau o Wefannau: 
· Hafanau Personol - yn cael eu cynnal gan unigolion. Yn aml maent yn anffurfiol. Gall unigolion bostio eu crynodebau, creu dolenni i hoff safleoedd, arddangos eu diddordebau a'u syniadau. Mae rhai Gwefannau personol hefyd yn gwasanaethu fel gwefannau proffesiynol. Er enghraifft, mae nifer o athrawon prifysgolion yn cyhoeddi eu meysydd llafur, deunydd cwrs ac, mewn rhai achosion eu hysgolheictod, ar eu Gwefannau personol. Yn aml, mae entrepreneuriaid yn hysbysebu eu gwasanaethu ar "hafanau".
· Gwefannau diddordebau arbennig - yn cael eu cynnal gan sefydliadau dielw neu ymgyrchwyr sy'n delio â materion arbennig, megis pryderon amgylcheddol, cyfreithloni mariwana etc. Gallant fod yn gymharol brif lif neu'n radical o ran eu diddordebau ac maent yn amrywio'n fawr iawn o ran hygrededd eu gwybodaeth. Mae tuedd yn perthyn i wefannau diddordebau arbennig, o ran eu natur.  Wrth ddefnyddio ffynonellau o'r fath, dylai eich darllenwyr fod yn ymwybodol o ddiddordeb arbennig y ffynhonnell.
· Gwefannau proffesiynol - yn cael eu cynnal gan sefydliadau, weithiau gan unigolion. Gallant gynnwys ymchwil, ffynonellau cyfeirio, taflenni ffeithiau. Mae nifer o sefydliadau yn darparu gwasanaethau o'r fath i'r cyhoedd. Mae hygrededd y sefydliad neu gymwysterau proffesiynol yr unigolyn sy'n darparu'r ffeithiau yn rhoi cliwiau ynglŷn â dibynadwyedd y wybodaeth. A yw'r wefan yn cynnwys dolenni at ffynonellau yn unig? Os ydyw, mae hygrededd y wybodaeth yn gysylltiedig â'r gwefannau y deilliodd y wybodaeth ohonynt.
· Gwefannau Newyddion a Newyddiadurol (E-gylchgronau) - sy'n cynnwys newyddion  cenedlaethol a rhyngwladol, papurau newydd ar-lein, cylchgronau, a chyhoeddiadau "cartref" ar y We. Gall unrhyw un gyhoeddi ei "newyddion" ein hun ar y We. Beth ydych yn ei wybod am, neu beth allwch ei ganfod am, enw da'r cyfnodolyn? Ai fersiwn electronig o gyhoeddiad print credadwy ydyw? Fel yn achos print - nid yw'r ffaith bod gwybodaeth wedi ei chyhoeddi o reidrwydd yn golygu ei fod yn wir. Os oes gan erthygl cyfnodolyn rif ISSN (Rhif Cyfresol Safon Ryngwladol), mae'n debyg y bydd ganddi fwy o awdurdod.
· Gwefannau masnachol - Er bod gan nifer o fusnesau cyfreithlon Wefannau, nid yw rhai yn gyfreithlon. Mae cwmnïau, gydag enw da neu ddrwg, yn y busnes o wneud arian a chaffael a chadw cwsmeriaid. Maent yn naturiol yn gogwyddo tuag at eu cynnyrch eu hunain, felly byddwch yn ofalus o orliwio honiadau ynglŷn â pherfformiad neu ansawdd. Ni fydd cwmnïau yn rhoi sylw i gynhyrchion eu cystadleuwyr. Os ydych, er enghraifft, yn cymharu cynhyrchion, defnyddiwch adolygiadau diduedd, nid gwybodaeth gan gwmnïau. Mae nifer o entrepreneuriaid yn defnyddio gofod wedi ei "rentu" ar y We er mwyn creu eu Gwefannau eu hunain i werthu eu gwasanaethau neu gynhyrchion - byddwch yn ofalus! Allwch chi dracio enw da'r cwmni?
9. Dadelfennwch gyfeiriad y Wefan (URL) i ganfod ffynhonnell y wybodaeth (a'r gweinydd ble mae'n cael ei gadw). Beth mae gwahanol rannau'r URL, a rennir gan symbolau "/" n ei olygu? Mae cyfeiriadau URL yn hierarchaidd. Er enghraifft, y cyfeiriad URL:  
 "http://www.gmu.edu/facstaff/policy/administrative/60.html", wedi ei ddadelfennu i'w gydrannau, yw (o’r isaf i'r uchaf): mae'r ffeil "University Policy #60" - Responsible Use of Computing ("60.html"), wedi ei chysylltu â Gwefan o'r enw "University Administration Policies"  ("administrative"). Mae tudalen "University Administration Policies" wedi ei chysylltu â gwefan o'r enw "Faculty/Staff  Information" ("facstaff"), gyda dolen ar MasonLink, hafan GMU, ac enw ei gweinydd yw: "www.gmu.edu." 
Mae gwahanol ddibenion i wahanol Wefannau. Mae yna Wefannau dibynadwy ac annibynadwy yn y rhan fwyaf o gategorïau Gwefannau. Mae Gwefan bersonol, sy'n mynegi diddordebau neu dueddiadau ei awdur, yn ddefnydd cyfreithlon o Wefan, cyn belled â bod perchennog y Wefan  yn onest ynglŷn â'i hunaniaeth. Fel unrhyw ffynhonnell arall, mae awdurdod yr awdur yn helpu i benderfynu ar werth y wybodaeth. Byddwch yn ofalus o Wefannau sy'n cyhoeddi gwybodaeth heb roi gwybod i chi a yw'r wybodaeth honno yn farn bersonol neu beidio.  Os nad safbwynt personol yw'r wybodaeth, a yw'r awdur yn dweud wrthych beth yw'r ffynhonnell wreiddiol?  A yw'r ffynhonnell wreiddiol yn gredadwy? Gall Gwefannau ffugio eu bod yn fath arbennig o wefan ond efallai bod ganddynt agenda cudd. Gall unrhyw grŵp roi enw neu logo iddo'i hun sy'n ymddangos yn swyddogol.



	Rhai Enwau Parthau Cyffredin

	.edu - gwefannau addysg

	.gov - gwefannau'r llywodraeth

	.org - gwefannau sefydliadau

	.com - gwefannau masnachol

	.net - seilweithiau rhwydwaith

	Mae yna estyniadau eraill, megis talfyriadau o wledydd, h.y. .jp am Japan


	Mae cyfeiriadau Ryngrwyd (Enwau Parth), sy'n gorffen gyda'r estyniadau uchod, yn perthyn i'r gweinydd, sef "cartref" y cyfeiriad Rhyngrwyd hwnnw. Mae'n mynd yn ddryslyd wrth ddelio â Gwefannau personol. Nid yw darparwyr annibynnol, megis AOL, yn gyfrifol am gynnwys Gwefannau unigolion, dim mwy nag yw Prifysgol yn gyfrifol am Wefannau ei myfyrwyr (Er, mewn achosion eithafol, gellir eich tynnu oddi ar y We os nad yw eich cynnwys yn cydymffurfio â safonau penodol). Petai gan berson o'r enw "Doe" Wefan ar American Online, efallai mai'r cyfeiriad fyddai http://www.erols.com/doe/. Er bod y wefan yn fasnachol (AOL), mae Mr./Ms. Doe wedi prynu gofod ar y We ar gyfer Gwefan bersonol. Mae rhai prifysgolion, megis GMU, yn darparu gofod ar y We i gyfadrannau a myfyrwyr, felly gall Gwefannau personol fodoli ar safle addysg.

	


